
12:00 საათი                                                                                                                                                                                                                                                           

   სხდომას უძღვებოდა: „იურიდიულ საკითხთა და ეთიკის“ კომისიის თავმჯდომარე, გიორგი 

ხელაძე. 

   სხდომას ესწრებოდნენ კომისიის წევრები: ია მოქია, დარეჯან ბურჭულაძე, ნინო მშვიდობაძე 

და კარლო წილოსანი. 

   არ ესწრებოდნენ: კახა ასკურავა და  მაკა მშვიდობაძე. 

   სხდომას ასევე ესწრებოდნენ მოწვეული სტუმრები:  საკრებულოს აპარატის მესამე რანგის 

პირველი კატეგორიის უფროსი სპეციალისტი საზოგადოებასთან ურთიერთობის საკითხებში: 

ლაშა სარჯველაძე და  საკრებულოს აპარატის მეოთხე რანგის პირველი კატეგორიის უმცროსი 

სპეციალისტი ია  ბარამიძე.  

 

   სხდომის თავმჯდომარემ, გიორგი ხელაძემ სხდომა გახსნილად გამოაცხადა და კომისიის 

წევრებს გააცნო დღის წესრიგის პროექტი: 

1.  „ლანჩხუთის მუნიციპალიტეტის ქალისა და მამაკაცის თანასწორობისა და ბავშვთა 

საკითხებზე მომუშავე მუნიციპალური საბჭოს შექმნისა და მისი დებულების დამტკიცების 

შესახებ“ ლანჩხუთის მუნიციპალიტეტის საკრებულოს 2025 წლის 29 ივლისის N20 

დადგენილებაში ცვლილების შეტანის თაობაზე“ ლანჩხუთის მუნიციპალიტეტის 

საკრებულოს დადგენილების პროექტის განხილვა.  

 

/მომხსენებელი გიორგი ხელაძე / 

    2. „ლანჩხუთის მუნიციპალიტეტის საკრებულოს რეგლამენტის დამტკიცების შესახებ“ 

ლანჩხუთის მუნიციპალიტეტის საკრებულოს 2018 წლის 30 მარტის №15 დადგენილებაში 

ცვლილების შეტანის თაობაზე“ ლანჩხუთის მუნიციპალიტეტის საკრებულოს დადგენილების 

პროექტის განხილვა.  

/მომხსენებელი გიორგი ხელაძე / 

 

3. სხვადასხვა საკითხები. 



დღის წესრიგის პირველი საკითხი: „ლანჩხუთის მუნიციპალიტეტის ქალისა და მამაკაცის 

თანასწორობისა და ბავშვთა საკითხებზე მომუშავე მუნიციპალური საბჭოს შექმნისა და მისი 

დებულების დამტკიცების შესახებ“ ლანჩხუთის მუნიციპალიტეტის საკრებულოს 2025 წლის 

29 ივლისის N20 დადგენილებაში ცვლილების შეტანის თაობაზე“ ლანჩხუთის 

მუნიციპალიტეტის საკრებულოს დადგენილების პროექტი სხდომას გააცნო კომისიის 

თავმჯდომარემ გიორგი ხელაძემ, მისი განმარტებით,  აღნიშნულ დადგენილებაში  შეტანილი 

უნდა იქნას შემდეგი ცვლილებები:  

ა) დადგენილების სათაური ჩამოყალიბდეს შემდეგი რედაქციით:  

,,ლანჩხუთის  მუნიციპალიტეტის ქალთა და ბავშვთა საკითხებზე მომუშავე მუნიციპალური 

საბჭოს დებულების დამტკიცების შესახებ“. 

ბ) დადგენილების 1-ლი მუხლის პირველი პუნქტი  ჩამოყალიბდეს შემდეგი რედაქციით:  

„ მუხლი 1 

1. ლანჩხუთის მუნიციპალიტეტი ქალთა და ბავშვთა საკითხებზე სისტემური მუშაობისა და 

საქართველოს მთავრობის მიერ შექმნილ ქალისა და მამაკაცის თანასწორობის, ქალთა მიმართ 

ძალადობისა და ოჯახში ძალადობის საკითხებზე მომუშავე უწყებათაშორის კომისიასთან 

კოორდინირებული მუშაობის უზრუნველსაყოფად ქმნის ქალთა და ბავშვთა საკითხებზე 

მომუშავე მუნიციპალურ საბჭოს, რომლის შემადგენლობა, სტატუსი, ფუნქციები და 

უფლებამოსილება განისაზღვრება მუნიციპალიტეტის საკრებულოს რეგლამენტითა და 

ქალთა და ბავშვთა საკითხებზე მომუშავე მუნიციპალური საბჭოს დებულებით. 

გ) დადგენილების მე-4  მუხლს დაემატოს  შემდეგი შინაარსის მე-5 პუნქტი:  

5. საბჭოზე გასატან საკითხებს ამზადებს და დღის წესრიგის პროექტს ადგენს საბჭოს მდივანი, 

რომელიც თანამდებობრივად არის ლანჩხუთის მუნიციპალიტეტის მერიის მიერ 

განსაზღვრული მერიის ქალთა უფლებების დაცვის საკითხებზე  პასუხისმგებელი საჯარო 

მოსამსახურე. 

დ) დადგენილების მე-11 მუხლი ჩამოყალიბდეს შემდეგი რედაქციით: 

საბჭოს საქმიანობის ორგანიზაციულ-ტექნიკურ უზრუნველყოფას ახორციელებს ლანჩხუთის 

მუნიციპალიტეტის საკრებულოს აპარატი და ლანჩხუთის მუნიციპალიტეტის მერიის მიერ 

განსაზღვრული მერიის ქალთა უფლებების დაცვის საკითხებზე  პასუხისმგებელი საჯარო 

მოსამსახურე. 

 

კომისიის წევრების მიერ დადგენილების პროექტთან დაკავშირებით შენიშვნები და 

წინადადებები არ გამოთქმულა. 

   მომხრე 5; წინააღმდეგი არც ერთი. 

დღის წესრიგის მეორე საკითხი: „ლანჩხუთის მუნიციპალიტეტის საკრებულოს რეგლამენტის 

დამტკიცების შესახებ“ ლანჩხუთის მუნიციპალიტეტის საკრებულოს 2018 წლის 30 მარტის 



№15 დადგენილებაში ცვლილების შეტანის თაობაზე“ ლანჩხუთის მუნიციპალიტეტის 

საკრებულოს დადგენილების მისაღებად ადმინისტრაციული წარმოების დაწყების შესახებ“ 

ლანჩხუთის მუნიციპალიტეტის საკრებულოს განკარგულების პროექტი სხდომას წარუდგინა 

კომისიის თავმჯდომარემ, მისი განმარტებით, აღნიშნულ დადგენილებაში შეტანილი უნდა 

იქნას შემდეგი ცვლილებები:  

    ა) მე-3 მუხლის მერვე ნაწილის   „ე“ ქვეპუნქტი ჩამოყალიბდეს შემდეგი რედაქციით: 

    ე) ,,ლანჩხუთის  მუნიციპალიტეტის ქალთა და ბავშვთა საკითხებზე მომუშავე  

მუნიციპალური საბჭოს დებულების დამტკიცება“;  

    ბ) რეგლამენტის  XVII თავი (ლანჩხუთის  მუნიციპალიტეტის გენდერული თანასწორობის 

საბჭო) ჩამოყალიბდეს შემდეგი რედაქციით: 

XVII თავი 

    ლანჩხუთის  მუნიციპალიტეტის ქალთა და ბავშვთა საკითხებზე მომუშავე მუნიციპალური 

საბჭო 

    მუხლი 118. საბჭოს შექმნა  

    ქალთა და ბავშვთა საკითხებზე სისტემური მუშაობისა და საქართველოს მთავრობის მიერ 

შექმნილი ქალისა და მამაკაცის თანასწორობის, ქალთა მიმართ ძალადობისა და ოჯახში 

ძალადობის საკითხებზე მომუშავე უწყებათაშორის კომისიასთან კოორდინირებული 

მუშაობის უზრუნველსაყოფად საკრებულო ქმნის ლანჩხუთის  მუნიციპალიტეტში ქალთა და 

ბავშვთა საკითხებზე მომუშავე მუნიციპალურ საბჭოს. 

    მუხლი 119.  საბჭოს ამოცანები და ფუნქციები  

    საბჭოს შემადგენლობა, საქმიანობა, ამოცანები და ფუნქციები განისაზღვრება საბჭოს 

დებულებით.  

     2. საბჭო: 

     ა) წელიწადში ერთხელ საკრებულოს წარუდგენს ანგარიშს  ლანჩხუთის მუნიციპალიტეტის 

ქალთა და ბავშვთა საკითხებზე მომუშავე მუნიციპალური საბჭოს  გაწეული მუშაობის  

შესახებ;  

 კომისიის წევრებმა დააყენეს წინადადება, რომ საბჭოს წევრების რაოდენობა უნდა 

განისაზღვრებოდეს არანაკლებ 21 წევრისა.  

ასევე ცვლილებები შედის 2018 წლის 30 მარტის №15 დადგენილების პირველი მუხლის  მე-2 

პუნქტში, კერძოდ, საკრებულო შედგება პროპორციული საარჩევნო სისტებით არჩეული 15 

წევრისა  და მაჟორიტარული საარჩევნო სისტემით არჩეული 17 წევრისაგან. 

კომისიის წევრების მიერ განკარგულების პროექტთან დაკავშირებით სხვა შენიშვნები და 

წინადადებები არ გამოთქმულა.  

   მომხრე 5; წინააღმდეგი არც ერთი.  



 

სხვადასხვა: დეპუტატმა დარეჯან ბურჭულაძემ აღნიშნა, რომ პრობლემაა ქალაქში, 

კვირკველიას  ქუჩა №18-ში არსებულ საცხოვრებელ ბინაში, გასაკეთებელია სანიაღვრე არხი, 

ფუნდამენტიც დაზიანებულია.  ასევე დააყენა წინადადება, რომ სააჭიროა ტყის შეწამვლა, 

ვინაიდან ფაროსანების მასიური შემოტევაა. დარეჯან ბურჭულაძის თქმით სოფელ ორაგვეში 

შეინიშნება ამერიკული თეთრი პეპელა, რაც ძალიან სახიფათოა მცენარეებისთის.  

ფრაქცია „ქართული ოცნება-დემოკრატიული საქართველოს თავმჯდომარემ ია მოქიამ 

მადლობა გადაუხადა კომისიის თავმჯდომარესა და წევრებს მუშაობისთვის და აღნიშნა, რომ 

ბევრი კარგი საქმე გაკეთდა  კომისიის მუშაობის შედეგად. ასევე მადლობა გადაუხადა 

კომისიას და აპარატს სრული შემადგენლობით გაწეული მუშაობისათვის დეპუტატმა 

დარეჯან ბურჭულაძემ, რასაც კომისიის წევრებიც შეუერთდნენ. 

  

ამით კომისიის სხდომამ მუშაობა დაასრულა. 

ლანჩხუთის მუნიციპალიტეტის საკრებულოს „იურიდიულ 

საკითხთა და ეთიკის“ კომისიის თავმჯდომარე                                                  /გიორგი ხელაძე/ 


